
ԱՐՁԱՆԱԳՐՈՒԹՅՈՒՆ ԹԻՎ 17 

«Շիրակի Մ. Նալբանդյանի անվան պետական համալսարան» հիմնադրամի ռեկտորատի 

24.08. 2023թ. նիստի 

Ռեկտորատի նիստը կայացավ ք. Գյումրի, Պ. Սևակ 4 հասցեում: 

Նիստին ներկա էին ռեկտորատի 12 (տասներկու) անդամից 12-ը (տասներկուսը): 

Նիստին մասնակցում էին՝  

 

1.  Ե. Սերոբյան՝ Ռեկտոր 

2. Ն. Ավետիսյան՝ ՈՒսումնամեթոդական գործընթացի կառավարման կենտրոնի   

պրոռեկտոր-տնօրենի ԺՊ, 

3. Գ. Նիկողոսյան՝ Պրոռեկտոր-աշխատակազմի ղեկավարի ԺՊ 

4.  Կ. Պետրոսյան` Ռեկտորատի քարտուղար, գիտական քարտուղար, 

5. Վ. Խաչատրյան՝ Արհեստակցական միության  նախագահ, 

6.   Լ. Մարգարյան՝  Գիտական քաղաքականության և նորարարության կենտրոնի 

տնօրեն, 

7.   Հ. Մելքոնյան՝ Արտաքին համագործակցության կենտրոնի տնօրեն, 

         8.  Լ. Մարտիրոսյան ՝ Բնագիտամաթեմատիկական ֆակուլտետի դեկան 

9.  Ա. Մկրտչյան ՝ Ռազմական ամբիոնի պետ, 

       10.  Օ. Հովհաննիսյան՝ հասարակական գիտությունների ֆակուլտետի դեկանի ԺՊ, 

         11.Ա. Հովհաննիսյան՝ Մարդկային ռեսուրսների կառավարման, 

փաստաթղթաշրջանառության և իրավական ապահովման բաժնի պետ, 

       12. Ռ. Քալաջյան՝ Ֆինանսական ռեսուրսների կառավարման և հաշվառման բաժնի 

պետ 

ՕՐԱԿԱՐԳ 

1. 2023-2024 ուստարվա բակալավրի առկա/հեռակա և մագիստրոսի կրթական 

ծրագրերով ուսումնառության, գիտելիքների գնահատման, լուծարքային շրջանի 

կազմակերպման և պրակտիկաների կազմակերպման  ժամանակահատվածների 

մասին 

2. Համալսարանում դասավանդող   հատուկ մասնագիտական հմտություններ 

ունեցող հրավիրյալ դասախոսների ուսումնական գործընթացի կազմակերպման 

մասին 

3. Համալսարանի պրոֆեսորադասախոսական կազմի արտաքին համատեղող 

աշխատակիցների աշխատանքի կազմակերպման և աշխատավարձի վճարման  

մասին 

        4. 2023-2024 ուսումնական տարվանից՝ պրոֆեսորադասախոսական կազմի 

աշխատողների աշխատանքի էական պայմանների փոփոխության դեպքում՝ 

աշխատավարձի վերահաշվարկի մասին  

 

 

 

 

 

1. ԼՍԵՑԻՆ՝ 

2023-2024 ուստարվա բակալավրի առկա/հեռակա և մագիստրոսի կրթական 

ծրագրերով ուսումնառության, գիտելիքների գնահատման, լուծարքային շրջանի 

կազմակերպման և պրակտիկաների կազմակերպման  ժամանակահատվածների 

մասին 

     Տիկին Ավետիսյանը ներկայացրեց, որ   նոր ուսումնական տարում վերոգրյալ 

հարցերի կազմակերպման նպատակով՝ ուսումնամեթոդական գործընթացի 

կառավարման կենտրոնի աշխատակիցների կողմից ուսումնասիրվել է բուհի  

լսրանային ֆոնդի ու  ուսանողների խմբերի բաշխվածությունը և դրա հիման վրա, 

դեկանների հետ համատեղ աշխատանքի արդյունքում ռեկտորատի  հաստատմանն է 

ներկայացվում  հերթերի բաշխվածությունն ու ուսումնական գործընթացի 

ժամանակացույցը, ժամատախտակը: Տիկին Ավետիսյանը ներկայացրեց, որ 

ժամատախտակում կատարված փոփոխությունները կապված են բակալավրի 

կրթական ծրագրի հեռակա ուսուցման համակարգի  ուսանողների դասերի  հետ, 

դրանք կկազմակերպվեն դեկտեմբերի 1-30-ը, որպեսզի ուսանողները պրակտիկա 

անցնեն, հետո նոր դասերը սկսվեն և հեռացման հետ կապված նախկինում եղած 

բացերը չկրկնվեն: Տիկին Ավետիսյանը նշեց հաջորդ փոփոխությունը.  բակալավրի 

կրթական ծրագրով առկա  ուսուցման համակարգի  4-րդ կուրսերի ուսանողների 

մանկավարժական պրակտիկան նախատեսված է անցկացնել սեպտեմբերի 18-ից 

հոկտեմբերի 20-ը: Տիկին Ավետիսյանը ներկայացրեց ժամատախտակում ընդգրկված 

բոլոր փոփոխությունները: 

ԱՐՏԱՀԱՅՏՎԵՑԻՆ՝ Լ. Մարտիրոսյանը, Օ. Հովհաննիսյանը, Ա. Գարեգինյանը: 

 

ՈՐՈՇԵՑԻՆ՝ 

Հաստատել 2023-2024 ուստարվա բակալավրի առկա/հեռակա և մագիստրոսի 

կրթական ծրագրերով ուսումնառության, գիտելիքների գնահատման, լուծարքային 

շրջանի կազմակերպման և պրակտիկաների կազմակերպման  ժամատախտակը 

 (կցված է¤. 

ՔՎԵԱՐԿԵՑԻՆ՝ 12 անդամ. կողմ՝ 12, դեմ՝ 0, ձեռնպահ՝ 0: 

2. ԼՍԵՑԻՆ՝ 

Համալսարանում դասավանդող   հատուկ մասնագիտական հմտություններ ունեցող 

հրավիրյալ դասախոսների ուսումնական գործընթացի կազմակերպման մասին 

Պարոն Սերոբյանը նշեց, որ հրավիրյալ դասախոսները դասընթացները պետք 

է վարեն ըստ դասացուցակի, նրանց կողմից դասերը իրականացվելու են հեռավար 

եղանակով, սակայն ամսական  առնվազն մեկ անգամ դասը պետք է վարեն  առկա 

եղանակով: Պարոն Սերոբյանը նշեց, որ հեռավար դասերը պետք է անցկացվեն 

համալսարանից, որի համար  իրենք համապատասխան լսարաններում ունեն բոլոր 

անհրաժեշտ տեխնիկական հնարավորությունները և պետք է վերահսկողությունը 

իրականացվի ամբիոնի վարիչի և դեկանի կողմից, հղումները (լինքերը) պետք է 

նախօրոք ունենան դեկանները, տրամադրեն ուսանողներին և վերահսկեն 

գործընթացը: Պարոն Սերոբյանը նշեց, որ հրավիրյալ դասախոսին կարող է ընտրել 

ամբիոնի վարիչը, սակայն համապատասխան  ամբիոնի նիստի արձանագրությունը 

պետք է ներկայացվի ուսումնական գործընթացի կառավարման կենտրոն, որով   

հիմնավորվի, թե ինչու է  տվյալ  դասախոսը տվյալ դասընթացը վարելու համար 

հրավիրվել: 

 

2. ՈՐՈՇԵՑԻՆ՝ 

      Ղեկավարվելով ՀՀ Կրթության մասին օրենքի 28-րդ հոդվածով և հիմք ընդունելով 

«Շիրակի Մ. Նալբանդյանի անվան պետական համալսարան» հիմնադրամի 

ռեկտորատի 24.08.2023թ.-ի թիվ 17/2  որոշումը. 

      1. Համալսարանում դասավանդող   հրավիրյալ դասախոսներին թույլատրել     

իրենց մասնագիտական գործառույթներն իրականացնելու թվային տեխնոլոգիաների 

կիրառմամբ (հեռավար եղանակով, ըստ դասացուցակի)՝ ամսական  առնվազն մեկ 

անգամ դասը վարելով առկա եղանակով:  

       2. Ոսանողների ստուգումները իրականացնել միայն առկա եղանակով: 

 Հրամանի կատարման վերահսկողությունը վերապահել ֆակուլտետների 

դեկաններին: 

ՔՎԵԱՐԿԵՑԻՆ՝ 12 անդամ. կողմ՝ 12, դեմ՝ 0, ձեռնպահ՝ 0: 

3. ԼՍԵՑԻՆ՝ 

Համալսարանի պրոֆեսորադասախոսական կազմի արտաքին համատեղող 

աշխատակիցների աշխատանքի կազմակերպման և աշխատավարձի վճարման  

մասին 

           Պարոն Սերոբյանը ներկայացրեց, որ հարցը պայմանավորված է 

Աշխատանքային օրենսգրքի խնդիրներով, որպեսզի բուհում խախտումներ չլինեն, 

ինքը ստացել է առաջարկ, որ բուհի աշխատակիցներից արտաքին համատեղողների 

հետ, անկախ ունեցած ժամաքանակից, կնքվում է քաղծառայության մատուցման 

պայմանագրեր և  նրանք վճարվում են ժամավճարային կարգով: Ապա պարոն 

Սերոբյանը շարունակեց, որ ժամավճարային կարգով են վճարվում նաև նրանք, ում 

հետ պայմանագիր  կկնքվի սեպտեմբերի մեկից հետո: Կոլեկտիվ պայմանագրով 

սահմանված է ՊԴ-ի համար 35 ժամյա աշխատանքային շաբաթ, այսինքն կոնկրետ 

դոցենտը բացի իր 850 ժամից պետք է ամբիոնում իրականացնի նաև այլ 

աշխատանքներ, ԹՕՊ կազմի, հոդված գրի և այլն, դրանց վրա  1620 ժամ ժամանակ է 

ծախսում, իսկ արտաքին համատեղող աշխատակիցը  այլ տեղ աշխատում է և 

զբաղված է, համալսարանում էլ 17,5 ժամ–ի ավելացման պարագայում 

աշխատանքային օրենսգրքի հետ կապված իրենք  խնդիր կունենան: Արդյունքում 

համալսարանը համատեղող աշխատակցի հետ քաղծառայության մատուցման 

պայմանագիր է կնքում և նա այդ ծառայությունը մատուցում է:  

ԱՐՏԱՀԱՅՏՎԵՑԻՆ՝ Գ. Նիկողոսյանը, Ն. Ավետիսյանը, Ռ. Քալաջյանը: 

3. ՈՐՈՇԵՑԻՆ՝ 

 Համալսարանի պրոֆեսորադասախոսական կազմի արտաքին համատեղող 

աշխատակիցների աշխատանքը կազմակերպել բացառապես «Ծառայությունների 

վճարովի մատուցման» (քաղիրավական) պայմանագրերով՝ վճարումը կատարելով 

յուրաքանչյուր ամիս՝  ըստ պայմանագրի: 

ՔՎԵԱՐԿԵՑԻՆ՝ 12 անդամ. կողմ՝ 12, դեմ՝ 0, ձեռնպահ՝ 0: 

4. ԼՍԵՑԻՆ՝ 

 

          2023-2024 ուսումնական տարվանից՝ պրոֆեսորադասախոսական կազմի 

աշխատողների աշխատանքի էական պայմանների փոփոխության դեպքում՝ 

աշխատավարձի վերահաշվարկի մասին  

 

                   Պարոն Սերոբյանը խոսեց դասախոսի դրույքաչափում տարվա ընթացքում 

ծանրաբեռնվածության մեջ փոփոխություններ առաջանալու մասին և դրա    

պարագայում,  Ֆինանսական ռեսուրսների կառավարման և հաշվառման բաժնի 

պետ Ռ. Քալաջյանին հանձնարարական տրվեց տվյալ ուսումնական տարվա 

ընթացքում  կատարել աշխատավարձի վերահաշվարկ՝ օրենքով սահմանված 

կարգով: Պարոն Սերոբյանը շարունակեց, որ եթե օրինակ դոցետը իր 850 ժամը 

պարապում է մեկ ուսումնական տարվա ընթացքում, աշխատավարձը նրան չի 

տրվում իր պարապածի համամասնությամբ, այլ միջինացված է տրվում, դոցենտի 

ծանրաբեռնվածությունը անհամաչափ է բաշխված, այսինքն տարբեր 

կիսամյակներում 850 ժամի որոշ ժամաքանակը նա  պարապում է առաջին 

կիսամյակում, մյուս մասը՝ երկրորդ կիսամյակում, բայց աշխատավարձը տրվում է 

միջինացված: Այդ տեսանկյունից տարվա ընթացքում եթե փոփոխություններ են 

լինում դասախոսի ծանրաբեռնվածության մեջ, ապա կատարվում է վերահաշվարկ 

և´ ավել պարապած ժամաքանակի, և´ պակասի դեպքում, այսինքն  մարդը 

վճարվում է իր կատարած աշխատանքի չափով:  Պարոն Սերոբյանը նշեց նաև, որ  

տարվա ընթացքում ցանկացած պահի հնարավոր է երկկողմանի համաձայնագրի 

փոփոխություն լինի և աշխատավարձի վերահաշվարկ կատարվի՝ օրենքով 

սահմանված  կարգով: 

ԱՐՏԱՀԱՅՏՎԵՑԻՆ՝ Գ. Նիկողոսյանը, ով ավելացրեց, որ ուսումնական տարվա 

ընթացքում ՊԴ կազմի ծանրաբեռնվածության հետ կապված, եթե անհրաժեշտություն 

է առաջանում, կատարվում է դրույքային փոփոխություն, այսինքն փոփոխման 

օրվանից դասախոսը վճարվում է ըստ  համապատասխան փոփոխության: Տարվա 

վերջում, եթե ավելանում, կամ պակասում է աշխատավարձը, կատարվում է 

վերահաշվարկ, որը  իր կարծիքով ավելի արդար տարբերակ է, քանի որ, ի վերջո 

մարդը վճարվում է կատարած աշխատանքի դիմաց: Այնուհետև պարոն 

Նիկողոսյանը շարունակեց, որ երբ անցնում են ժամավճարի, իրոք, գնում են արդար 

տարբերակի, փաստացի պարապած ժամերի քանակով է վճարումը կատարվում և 

այստեղ իր կարծիքով գործընթացն է ավելի կարևոր: 

4. ՈՐՈՇԵՑԻՆ՝ 

         Հիմք ընդունելով ՀՀ աշխատանքային օրենսգրքի 3-րդ հոդվածի 1-ին մասի 6-րդ 

կետի,     105-րդ հոդվածի 2-րդ մասի և 213-րդ հոդվածի 2-րդ մասի 1-ին կետի 

դրույթները. 

                 Հանձնարարել համալսարանի Ֆինանսական ռեսուրսների կառավարման և 

հաշվառման բաժնի պետ Ռ. Քալաջյանին սկսած 2023-2024թթ. ուսումնական 

տարվանից՝ պրոֆեսորադասախոսական կազմի աշխատողների աշխատանքի 

էական պայմանների փոփոխության դեպքում՝ տվյալ ուսումնական տարվա 

ընթացքում (անհրաժեշտ ողջամիտ ժամկետում) կատարել աշխատավարձի 

վերահաշվարկ օրենքով սահմանված կարգով:  

 

ՔՎԵԱՐԿԵՑԻՆ՝ 12 անդամ. կողմ՝ 12, դեմ՝ 0, ձեռնպահ՝ 0: 

5.1 Ընթացիկ հարցեր 

         Պարոն Սերոբյանը ներկայացրեց, որ օգոստոսի վերջին շաբաթը շատ 

ծանրաբեռնված շաբաթ է դասախոսական կազմի համար, դեկանները ՊԴ կազմից 

մեկ շաբաթ շուտ են գալիս արձակուրդից, նոր ուսումնական տարին սկսելու հետ 

կապված բավականին հարցեր են առաջանում և արձակուրդից հետո այդ կարճ 

ժամանակաշրջանում, կարծես հայտնվում են ցայտնոտի մեջ, ժամանակի առումով 

դժվարություններ են առաջանում: Այդ առումով,   քննարկման արդյունքում իրեն 

առաջարկություն է ներկայացվել, որ ուսանողների ձմեռային արձակուրդների 

ընթացքում, երբ գործնականում քննաշրջանը ավարտված կլինի, 

պրոֆեսորադասախոսական կազմին մեկ շաբաթով արձակուրդ հատկացվի և 

ամառային 35 օրվա փոխարեն նրանց երկարացված արձակուրդը դառնա 30 օր, իսկ 

օգոստոսին՝ 1 շաբաթ արդեն ավելի շուտ կգան աշխատանքի և դասաբաշխումների ու 

ուսումնական պլանների հետ կապված աշխատանքները, որոնք անընդհատ 

փոփոխության են ենթարկվում և բնական գործընթացներ են,  ավելի հանգիստ  

կնթանան, քանի որ ժամանակի առումով կբավարարեն նոր ուսումնական տարվա 

հետ կապված աշխատանքները ժամանակին ու պատշաճ կատարելու համար: 

Պարոն Սերոբյանը հանձնարարական տվեց  պարոն Հովհաննիսյանին,  որ նրա 

կողմից  կազմվի ՊԴ կազմի արձակուրդների գրաֆիկ, որտեղ կերևա, որ դասախոսի 

ամառային երկարացված արձակուրդը  նրանց տրամադրվում է 30 օրով, ձմեռային 

արձակուրդը՝ 5 աշխատանքային օր տևողությամբ՝ ուսանողների ձմեռային 

արձակուրդների ընթացքում, երբ քննաշրջանն ավարտվել է: 

ՈՐՈՇԵՑԻՆ՝ 

Ուսանողների ձմեռային արձակուրդների ժամանակ, քննաշրջանի ավարտին՝ 

պրոֆեսորադասախոսական կազմին տրամադրել 5 աշխատանքային օր 

տևողությամբ արձակուրդ, երկարացված  արձակուրդը ամառային 35 օրվա 

փոխարեն տրամադրելով  30 օր տևողությամբ:  

ՔՎԵԱՐԿԵՑԻՆ՝ 12 անդամ. կողմ՝ 12, դեմ՝ 0, ձեռնպահ՝ 0: 

        Պարոն Սերոբյանը ներկայացրեց, որ համալսարանում համակարգչային 

լսարանների թիվը տեմպով ավելացնում են «Սմարտ» ծրագրի շնորհիվ և այն, ինչ 

ՌԾ-ով նախատեսված էր, ենթակառուցվածքների բարելավման և տեխնիկական 

հագեցվածության մասին, կարծես 5 տարվանը մինչև սեպտեմբերի վերջ 

կիրականացվի:արոն Սերոբյանի կողմից հանձնարարականներ տրվեց դեկաններին,  

որ նրանց կողմից համարակալված ձևով ներկայացվեն լսարանների, 

լաբորատորիաների և համակարգչային լսարանների քանակները, որպեսզի 

դասատախտակի հետ կապված հարցերը  լուծվեն համակարգված ձևով: 

